
CANTOS DEL EMIGRANTE 
 
I. DE LOS CABALLOS (LORENCES)  
 
Amo de las tierras 
la parte alta ya las nubes 
buscando cielos intanxibles. 
Amo esa l.luz purísima del branu, 
d'ande nacen las sombras. 
Febreiru licuándose en mofu 
nos caminos. La nieve 
qu’adormez las siendas. 
De los homes, l’esfoutu 
en volver a construyilas, 
de los caballos, 
la quelina al viento. 
 
II. PRIORITARIA ALCORDANZA 
PERSISTENTE (LORENCES)  
 
Cuando dende la distancia vienes a mi 
ya conas tuas manos yertas me tocas el 
corazón, 
el cuerpu como un campu s’estiende a la 
cosecha. 
Reconozo’l tou rostru en cada ún de los 
sous pliegues: 
polvu ya ceniza será lo que’l tiempu 
arrase, 
mas nunca cada xestu qu’enterreste nesta 
tierra. 
 
 

III. WE HAVE THE BLUES (LORENCES)  
 
La distancia nun se mide 
en kilómetros 
nin en millas 
nin en fusos horarios. 
La distania nun se mide tanto 
no que se materializa 
como no que se pierde. 
Trenes deliéndose na nueite oblonga, 
l’arcorde irrepetible d’unas notas 
cayendo 
nos prietos túneles 
del metro, It’s true, 
we have the blues. 
Brazos que nun se rinden 
a la despoblada claridá del alba, 
bocas olivando beisos 
perdíos, perdíos ensin clemencia 
pa repitir, a la mesma hora, 
que nós, al.lalantrones, 
en serio, 
tenemos l’alma envenanao 
d’una tinta azul. 
 
IV. CON PALLABRINAS D’AMOR 
(LOSADA)  
 
Con pallabrinas d´amor 
fálame de paz na tierra. 
¿Unde tá la palombina blanca?. 
¿qué foi d´ella...? 
 
Dime que non ya verdá 
eso que la xente piensa 
que, ha muitu, a la palombina 
tiénenla presa. 
 
Ya dicen que la probina 
inda n´el sou picu lleva 
una ramina d´olivu 
que se foi quedando seca. 
 
Si la hestoria ya verdá, 
inventa pa mi outra nueva 
con pallabrinas d´amor; 
fálame de Paz na tierra. 
 
V. NANA (LOSADA) 

 
Durme, rayiquín de sol, 

PERUSAL



durme, paxarín parleru, 
¡Ay! lo que tú sos pa mí, 
¡Ay! cuantu, cuantu te quieru. 
 
La miou florina del campu, 
el miou lucerín del cielu, 
la miou brisina de vranu, 
el miou calorín de iviernu. 
 
Durme, rayiquín de sol, 
durme, paxarín parleru, 
¡Ay! lo que tú sos pa mí, 
¡Ay! cuantu, cuantu te quieru. 
 
VI. MANES (GUTIERREZ) 
 
Con manes grandes  
de deos ambiciosos 
vini al mundu. 
 
Quixi busca-yos llugar; 
da-yos oficiu. 
Pero nun topé materia viva 
pa posar les buelgues 
d’unes cotes tembloroses.  
 
Pienso que nun yera virtú. 
Namás destín heriede d’otres manes 
desapaecíes. 
 
La conciencia d’estos güesos 
dizme que solo abarquen silenciu. 
Inmensidá.               
Vaciu. 
 
Inexistente espaciu pa estos deos 
apátrides. 
 

 
VII. ALCORDANZA (LOSADA) 
 
Siempre l´alcordanza 
al cayer la tarde... 
 
En´a mecedora 
dormezcu y el aire 
parez que, de llonse, 
trai sones de gaita 
que todu lo envolve. 
 
Sin que vea a nadie 
cuidu qu´un gaiteru 
suelta los malvises 
por los furaquinus 
que tien el punteru, 
ya desde la gaita 
van los paxarinus 
deixandu n´el aire 
las notas ya trinus 
de la mieu alcordanza 
al cayer la tarde. 

VIII. DEPUÉS NADA (GUTIERREZ) 
 
Depués d’años d’entrenamientu 
constante 
y d’urdir estratexes perfeches, 
por fin algamé abrazar  
el primer llume sesgáu 
qu’entra a traviés de los porticos. 
 
Siento nel mio puñu,  
desesperaes, 
cómo s’axiten les partícules de povisa 
intentando lliberase  
de la cárcel de les mios manes. 
 
A lo cabero algamé a atrapiar  
la esencia de la vida; 
y eso espiázame... 
 
Yá nada me queda por facer. 
 
¿Cómo voi siguir viviendo agora? PERUSAL

II. Prioritaria alcordanza persistente

Con

mpModerato (q=100)

dim. p

pa lla- bri- nas- d´a mor- fá la- me- de paz na tie rra.-

Nené Losada Rico

Adagio mistico (q=60)

Vanessa Gutiérrez

